MATEMATIK TASAVVURLARNI SHAKLLANTIRISH NAZARIYASI VA METODIKASI
2-amaliy mashg‘ulot. Dekart koordinatalari sistemasiga  doir  mashqlar: turli yosh guruhlarida  fazoviy tasavvurlarga doir mashqlar.(4-soat).

2-amaliy mashg‘ulotning borish bosqichlari.

1 bosqich: Davomatni aniqlash 

2 bosqich: Savol – javob yordamida tinglovchilarning Dekart koordinatalari to‘g‘risidagi tushuncha va bilimlari darajasi aniklanadi. 

3 bosqich: Kurs tinglovchilari kichik guruxlarga bo‘linadi. har bir guruh a’zosiga tartib bo‘yicha raqam beriladi. (Masalan birinchi ishtirokchi, ikkinchi ishtirokchi…). har bir guruxga « Geometrik figuralarga doir mashqlar: turli yosh guruhlarida  geometrik tasavvurlarni shakllantirish.» xaqida matnlar tarqatiladi. Guruxlardagi vazifalar bir birini takrorlamaydi. Bu mashg‘ulotda bumerang texnologiyasidan foydalaniladi.

4 bosqich: Tinglovchilar yana qayta guruxlarga bo‘linadi. (Avvalgi bosqichdagi guruxlarning birinchi ishtirokchilari 1 gurux, ikkinchi ishtirokchilari 2 gurux…). Xar bir guruxga « Dekart koordinatalari sistemasiga  doir  mashqlar: turli yosh guruhlarida  fazoviy tasavvurlarga doir mashqlar » vazifasi beriladi. Bu vazifani bajarish jarayonida xar bir gurux ishtirokchisi birinchi bosqichda egallagan bilimlarini ikkinchi gurux ishtirokchilariga tushuntiradi. Topshiriqni aloxida kompyuterlarda bajaradilar.

5 bosqich: Talabalar bu bosqichda yakka tartibda ishlaydi. Xar bir talaba  Dekart koordinatalari sistemasiga  oid tarqatma material asosida mashqlar bajaradi.

6 bosqich: Tinglovchilar bir birlariga mashg‘ulotda egallagan bilimlari asosida Dekart koordinatalari sistemasiga  doir  mashqlar: turli yosh guruhlarida  fazoviy tasavvurlarga doir mashqlar xaqida savollar beradilar. O‘z o‘rnida o‘qituvchi ham savollar va tavsiyalar berib dars yakunlanadi.
Mavzu bo‘yicha amaliy mashg‘ulotlar.
Dekart koordinatalari sistemasiga  doir  mashqlar: turli yosh guruhlarida  fazoviy tasavvurlarga doir mashqlar.

Asosiy savollar:

     1. Dekart koordinatalari sistemasi  tuzilishi.
2. Funksiya va ularning tuzilishi.
3. CHiziqli funksiyalar va ularning grafiklari.

Nazariy qism:

1-asosiy savol bo‘yicha darsning maqsadi: Talabalarni Dekart koordinatalari sistemasiga  doir  mashqlar: turli yosh guruhlarida  fazoviy tasavvurlarga doir mashqlar haqida ma’lumot berish.
Identiv o‘quv maqsadlari:

1. Dekart koordinatalari sistemasi ta’rifini so‘zlab bera oladi.

2. Dekart koordinatalari sistemasi  tuzilishini izohlay oladi.

1-asosiy savolning bayoni:

Funksiya tushunchasi va uning ta’rifi.

Tabiatda ikki xil miqdorlar uchraydi, o’zgaruvchi va o’zgarmas miqdorlar. Bizga bir necha to’rtburchak berilgan bo’lsin. Ularda quyidagi miqdorlar qatnashadi. Tomonlarning uzunliklari, burchaklarning kattaliklari, yuzalari va perimetrlari. Bu miqdorlardan ba’zilari o’zgarmaydi, ba’zilari o’zgarib turadi. Masalan, qaralayotgan hamma to’rtburchaklarda burchaklarining to’g’riligi, ularning soni to’rtta bo’lishligi va yig’indisi 360( ga tengligi o’zgarmaydi. Tomonlarining uzunliklari, perimetrlari, yuzlari esa o’zgarib turadi. Xuddi shuningdek, bir necha doira chizsak, ularda aylana uzunliklarining o’z diametrlariga nisbati hammasida bir xil bo’lib, ( ga teng, lekin ularning radiuslari, aylana uzunliklari, doira yuzlari o’zgarib turadi.

Ma’lum sharoitda faqat bir xil son qiymatlariga ega bo’lgan miqdorlar o’zgarmas miqdorlar deyiladi. Ma’lum sharoitda har xil son qiymatlariga ega bo’lgan miqdorlar o’zgaruvchi miqdorlar dyiladi. Odatda o’zgarmas miqdorlarni a, b, c, d, ...., o’zgaruvchi miqdorlarni x, y, z, u, v, . . . harflari bilan belgilaydilar.

Matematikada ko’pincha o’zaro bir-biriga bog’liq ravishda o’zgaradigan miqdorlar bilan ish ko’riladi. Yuqoridagi misollarimizda doiraning yuzi uning radiusining o’zgarishiga qarab o’zgaradi, ya’ni doiraning radiusi ortsa, yuzi ham ortadi, kamaysa kamayadi. Xuddi shuningdek, kvadratning tomoni bilan yuzi orasida ham shunday bog’lanish bor. Kvadratning yuzi uning tomoniga bog’liq ravishda o’zgaradi.

Ta’rif : Agar x miqdorning X sohadagi har bir qiymatiga biror f qonuniyatga ko’ra y miqdorning Y-sohadan aniq bir qiymati mos keltirilsa, y miqdor x miqdorning X-sohadagi funksiyasi deyiladi va y=f(x) kabi yoziladi.

Bu holda x - argument yoki erkli o’zgaruvchi, y - esa funksiya yoki erksiz o’zgaruvchi deyiladi. Agar y x ning funksiyasi bo’lsa, u holda x va y lar orasidagi bog’lanish funksiyali bog’lanish deyiladi va quyidagicha yoziladi: y=f(x), y=q(x), y=((x) va hokazo. Agar yuqoridagi misollarga e’tibor bersak, doiraning yuzi radiusning funksiyasi, kvadratning yuzi tomonining funksiyasi ekan.

Argument qabul qilishi mumkin bo’lgan qiymatlari to’plami funksiyaning aniqlanish sohasi, funksiyaning o’zi qabul qilishi mumkin bo’lgan qiymatlari to’plami funksiyaning o’zgarish sohasi yoki qiymatlari to’plami deyiladi.

Funksiyaning berilish usullari. Funksiya sharoitiga qarab jadval, analitik va grafik usullar bilan berilishi mumkin.

Funksiya jadval usulida berilganda, argumentning ma’lum tartibdagi x1, x2, x3,… xn,… qiymatlari va funksiyaning ularga mos keluvchi y1, y2, y3, … ,yn, … qiymatlari jadval holida beriladi:

	X
	x1
	x2
	x3
	…
	xn
	…

	Y
	y1
	y2
	y3
	…
	yn
	…


Funksiyalarning jadval usulida berilishiga misol qilib kvadratlar, kublar, kvadrat ildizlar jadvallarni ko’rsatish mumkin. Bu usuldan ko’pincha miqdorlar orasida tajribalar o’tkazishda foydalaniladi.

To’g’ri burchakli koordinatalar sistemasi. Ma’lumki, sonlar o’qida nuqtaning vaziyati bir son uning koordinatasi bilan aniqlanar edi. Endi to’g’ri burchakli koordinatalar sistemasi tushunchasini kiritamiz.

Tekislikda sanoq boshlari ustma-ust tushadigan va o’zaro perpendikulyar bo’lgan OX va OY sonlar o’qini chizamiz. Gorizontal holda tasvirlangan sonlar o’qi ordinatalar o’qi, ularning kesishgan nuqtasi koordinatalar boshi deyiladi. Hammasi birgalikda to’g’ri burchakli koordinatalar sistemasi deyiladi.

To’g’ri burchakli koordinatalar sistemasida nuqtaning vaziyati quyidagicha aniqlanadi. Faraz qilamiz, to’g’ri burchakli koordinatalar sistemasi olingan tekislikda ixtiyoriy M nuqta berilgan bo’lsin. Shu nuqtadan koordinata o’qlariga perpendikulyarlarning absissalar o’qidagi proeksiyasiga mos keluvchi son uning absissasi, koordinatalar o’qidagi proeksiyasiga mos keluvchi son esa uning ordinatasi deyiladi va M(x,y) tartibida yoziladi. (1-chizma).

Demak, to’g’ri burchakli koordinatalar tekisligida har qanday bir juft ma’lum tartibda berilgan son bilan aniqlanar ekan. Xuddi shuningdek, har qanday bir juft songa koordinatalar tekisligida bitta nuqta mos keladi.

Funksiyaning grafik usulda berilishi. y=f(x) funksiyaning grafigi deb koordinatalari y=f(x) ni to’g’ri tenglikka aylantiruvchi tekislikdagi barcha nuqtalar to’plamiga aytiladi. Agar funksiyaning grafigi tasvirlangan bo’lsa, funksiya grafik usulda berildi deyiladi.

Endi savol tug’iladi, har qanday egri chiziq biror funksiyani ifodalaydimi? Buni aniqlash uchun egri Ou o’qiga parallel to’g’ri chiziqlar chizamiz, agar bu to’g’ri chiziq egri chiziq bilan kamida ikki nuqtada kesishsa, grafik funksiyani ifodalamaydi, agar bitta nuqtada kesishsa funksiyani ifodalaydi.

Funksiyaning analitik usulda berilishi. Formula yordamida berilgan funksiyalarga analitik usulda berilgan deyiladi. Masalan, y=x2, y=kx+b, y=ax, y=lgx, y=sinx, y=tgx, y=2x3-x+4 funksiyalar analitik usulda berilgan. Agar analitik usulda berilgan funksiyaning aniqlanish sohasi to’g’risida alohida shart qo’yilmagan bo’lsa, u holda y=f(x) da o’ng tomonda turuvchi ifoda ma’noga ega bo’ladigan x ning qiymatlari olinadi. Masalan, agar y=x2 ni kvadratning tomoni bilan yuzi ifodalovchi bog’lanish sifatida olsak, u holda aniqlanish sohasi barcha musbat sonlardan iborat bo’ladi.

Nazorat savollari.

1. Funksiyaga tushunchasiga ta’rif bering.

2. CHiziqli funksiyalar grafiklariga ta’rif. 

3. Darajali, tregonametrik, ko‘rsatgichli va logorifmik funksiyalarga ta’rif bering. 

Foydalaniladigan adabiyotlar ro‘yxati.

